
 

Fjalimi i Ambasadorit Filip Riker 

Pritja për Alumni 

E mërkurë, 18 nëntor, 2009  

Ambasada Amerikane Shkup 

 

 

Mirëmbrëma  për të gjithë alumnit tonë të shquar! Është një kënaqësi që jam këtu sonte me një 

turmë të tillë mbresëlënëse që përfaqëson investimin më të rëndësishme të Amerikës për të 

ardhmen e Maqedonisë. Nga një miliard dollarë që kemi shpenzuar në ndihmë për Maqedoninë 

që nga shpallja pavarësisë, unë jam i bindur se asgjë nuk ka ndikim më të madh afatgjatë se 

trajnimet tona, arsimimi dhe programet për shkëmbim.  

 

Secili prej jush përfaqëson shpresën tonë dhe besimin në të ardhmen e suksesshme të 

Maqedonisë. Ju vini nga fusha të ndryshme, parti politike, përkatësi etnike dhe fetare të 

ndryshme, por ju të gjithë përfaqësoni premtimin që e mban këtë vend. Ne kishim dëshirë që t’u  

mbledhim së bashku në këtë mbrëmje për të treguar vlerësimin tonë për ju dhe gjithashtu për t’ju 

sfiduar që të bëni më shumë për të ndihmuar Maqedoninë, në përpjekjen për të siguruar të 

ardhme më të mirë të mundshme. Ju jeni mishërimi i Deklaratës së partneritetit strategjik dhe 

bashkëpunimit midis SHBA dhe Maqedonisë.   

 

Shumë prej jush janë anëtarë të Shoqatës Amerikane Alumni të Maqedonisë të kryesuar nga Dr. 

Atanas Kocov. Atanasi nuk kishte mundesi të jetë sonte me ne për shkak të një obligimi tjetër, 

por Shoqata ka treguar lidership të shquar në promovimin e bashkëpunimit rajonal, si me 

projektin për stazhant për studentët e universiteteve, duke funksionuar si një hapsirë për 

angazhim ndërkombëtar. Unë i inkurajoj ata të cilët nuk janë pjesë e kësaj organizate dinamike 

që t’i bashkohen asaj. Kjo është një mënyrë e shkëlqyeshme për të qenë pjesë e një përpjekjeje të 

vazhdueshme për të lidhur Maqedoninë me botën e gjerë.  

 

Programet në të cilët secili prej jush ka marrë pjesë, kanë qenë të projektuara për t’ju ndihmuar 

që të keni sukses në fushën tuaj dhe gjithashtu për të mësuar më shumë për Shtetet e Bashkuara. 

Shumica e programeve tona gjithashtu përfshijnë bashkëpunim me pjesëmarrës nga vende të 

tjera, të cilët gjithashtu marrin pjesë në programet tona për shkëmbim. Ne besojmë se duke 

ndërtuar lidhjet mes njerëzve në gjithë botën kemi kontribuar për një mjedis ku ne bashkërisht 

mund t’i trajtojmë sfidat tona të përbashkëta.  

 

Programi udhëheqës për shkëmbim, Programi Fulbright, është trashëgimia e vazhdueshme e 

Senatorit J. William Fulbright. Ai pranoi gjithashtu se pas Luftës së Dytë Botërore ishte e 

domosdoshme që amerikanët të mësojmë nga një eksperiencë jashtë vendit dhe se studentë dhe 

studiues nga vendet e tjera të kenë mundësi për të mësuar për Amerikën duke i vizituar 

universitetet tona.  

 

Sonte, duke e falënderuar secilin prej jush për përpjekjet tuaja në emër të vendit tuaj, unë dua të 

faleminderoj Qeverinë e Maqedonisë për vendimin që kanë marrë vitin e kaluar për të kontribuar 

në programin Fulbright. Kontributi vjetor prej 100.000 $ do të mundësoj pjesëmarrje më të 



fuqishme të dijetarëve dhe studentëve nga Maqedonia dhe në këtë mënyrë të forcojë lidhjet midis 

dy vendeve tona.  

Në fund, unë do ta citoj Senatorin Edward Kennedy, i cili para  pak kohësh u nda nga jeta, pas 

një karriere që u shtri  në pesë dekada të  shërbimit publik: “Ne nuk duhet t`i lëmë gjërat ashtu si 

janë”. Unë shpresoj se ky grup nuk do të vendosë t`i lërë gjërat ashtu si janë por do të përpiqet 

t’ju  mundësojë brezave që vijnë një të ardhme që të gjithë qytetarët e Maqedonisë e meritojnë. 

 

Secili prej jush është një udhëheqës. Secili prej jush është një model për dikë. Përcjellni diturinë 

tuaj të tjerëve. Ndihmoni të tjerët të jenë të suksesshëm ashtu si ju keni arritur. Duke bërë këtë, ju 

do të dëshmoni se investimet tona ishin vendime të qëlluara. Ju gjithashtu do të leni trashëgimi të 

përparimit që është një objektiv i denjë për të gjithë ne.  

 

Faleminderit.  
 


